
WEBINAR PERKHIDMATAN PERPUSTAKAAN

Tarikh : 12 Jun 2026 | 26 Zulhijjah 1447H
Lokasi : PTAR UiTM Cawangan Selangor Kampus Dengkil

Perpustakaan Tun Abdul Razak UiTM Cawangan Selangor Kampus Dengkil terus memperkukuh
komitmennya dalam memperkasakan budaya ilmu dan kecemerlangan akademik melalui penganjuran
Webinar Perkhidmatan Perpustakaan yang berlangsung pada jam 3.00 petang secara dalam talian
menerusi platform Google Meet.

Webinar ini berjaya menarik penyertaan seramai 1,300 orang pelajar yang telah didedahkan kepada
pelbagai kemudahan dan perkhidmatan perpustakaan, termasuk akses sumber digital, pangkalan data
dalam talian, perkhidmatan pinjaman, khidmat rujukan serta sokongan penyelidikan bagi menyokong
kecemerlangan akademik.

Pihak Perpustakaan merakamkan penghargaan kepada semua peserta atas sambutan yang amat
menggalakkan dan berharap perkongsian yang disampaikan dapat dimanfaatkan sepenuhnya dalam
menyokong pembelajaran, penyelidikan dan pembudayaan ilmu.

	BULETIN PTAR
	UiTM CAWANGAN SELANGOR
	BIL.6 /2026
	JUN
	BULETIN PERPUSTAKAAN TUN ABDUL RAZAK



	SINERGI INTELEKTUAL PTAR UITM & UNITEN
	Tarikh          : 4 Jun 2026 | 18 Zulhijjah 1447H  Lokasi         : PTAR UiTM Cawangan Selangor Kampus Puncak Alam
	Satu lawatan penanda aras strategik telah digerakkan bagi meneroka potensi sebenar pangkalan data LSEG Workspace. Kami komited untuk berkongsi amalan terbaik dalam pengurusan akses maklumat dan memastikan pelajar pascasiswazah dilengkapi dengan senjata analitik yang tajam untuk mengumpul, mengurus, dan menganalisis data kewangan ibarat profesional sebenar.
	Lebih daripada sekadar lawatan, ini adalah titik tolak pembentukan sinergi kerjasama utuh antara PTAR UiTM dan UNITEN dalam merintis kelestarian program pascasiswazah bertaraf tinggi
	BULETIN PERPUSTAKAAN TUN ABDUL RAZAK


	TIRAI WACANA ILMU BERLABUH DENGAN CEMERLANG!
	Tarikh          : 9 Jun 2026 | 23 Zulhijjah 1447H  Lokasi         : PTAR UiTM Cawangan Selangor Kampus Puncak Alam
	Perpustakaan Tun Abdul Razak (PTAR) Kampus Puncak Alam telah berjaya menganjurkan Program Wacana Ilmu yang bertajuk "Pengurusan Rekod: Tanggapan, Cabaran dan Solusi" secara siaran langsung baru-baru ini. Program ini telah mendapat sambutan yang amat menggalakkan hasil daripada sokongan padu para peserta.
	Pihak penganjur merakamkan setinggi-tinggi penghargaan kepada panel dan moderator yang menjayakan wacana ini:
	Ahli Panel: YBrs. Prof. Madya Dr. Irwan Kamaruddin bin Abd Kadir, yang telah mengupas secara mendalam mengenai stigma serta solusi terbaik dalam aspek pengurusan rekod.
	Moderator: Saudara Muhammad Qais Haiqal Daniell, yang telah mengendalikan sesi perbincangan ini dengan penuh berwibawa.
	Ucapan terima kasih yang tidak terhingga juga diucapkan kepada semua peserta atas komitmen dan kesetiaan yang diberikan sepanjang program berlangsung. Adalah diharapkan agar segala perkongsian amalan terbaik serta strategi pengurusan maklumat yang dibincangkan dapat diaplikasikan secara efisien dalam tugasan seharian.
	BULETIN PERPUSTAKAAN TUN ABDUL RAZAK


	COLLABORATIVE TEACHING PROGRAM: DIGITAL FORENSICS AND INTELLECTUAL PROPERTY (IP)
	Tarikh          : 9 Jun 2026 | 23 Zulhijjah 1447H  Lokasi         : PTAR UiTM Cawangan Selangor Kampus Puncak Perdana
	Syabas diucapkan kepada Fakulti Sains Maklumat (pelajar SI2634A) dan Perpustakaan Tun Abdul Razak (PTAR) UiTM Cawangan Selangor Kampus Puncak Perdana atas kejayaan menganjurkan Collaborative Teaching Program: Digital Forensics and Intellectual Property (IP).
	Program ini dianjurkan khusus untuk memberi pendedahan kepada mahasiswa tentang keselamatan digital dan impak hak harta intelek dalam landskap teknologi hari ini. Malah, para peserta bertuah kerana dapat menimba ilmu terus daripada Dr. Imam Yuadi, pakar dan pensyarah jemputan dari Universitas Airlangga.
	Antara topik menarik yang dikupas adalah pengenalan kepada Digital Forensics (Forensik Digital), kepentingan Intellectual Property (IP), kesedaran Keselamatan & Etika Digital dan cabaran & Isu Semasa Dunia Teknologi. Semoga perkongsian ini memberi manfaat besar kepada seluruh mahasiswa dalam mendepani cabaran dunia siber
	BULETIN PERPUSTAKAAN TUN ABDUL RAZAK


	SUDUT MEMORI UITM: MENGHUBUNGKAN MASA LALU, MENGINSPIRASI MASA DEPAN
	Tarikh          : 9 Jun 2026 | 23 Zulhijjah 1447H  Lokasi         : PTAR UiTM Cawangan Selangor Kampus Puncak Alam
	Ke mana tumpahnya kuah kalau tidak ke nasi, ke mana perginya kita tanpa sejarah yang diredahi?
	Perwujudan Sudut Memori UiTM bukan sekadar hiasan imbasan lalu, tetapi sebuah dedikasi untuk menghargai setiap titisan peluh dan kejayaan yang telah membentuk UiTM hari ini.
	Perwujudan Sudut Memori UiTM ini direka khas sebagai sebuah gerbang sejarah yang bertujuan untuk mengabadikan perjalanan, nostalgia, dan pencapaian gemilang universiti sejak penubuhannya. Ia menjadi platform utama dalam memelihara khazanah warisan UiTM agar tidak ditelan zaman. Impaknya, sudut ini bukan sekadar menggamit memori para alumni, malah menyuntik rasa bangga, jati diri, dan semangat kekitaan (sense of belonging) yang mendalam dalam kalangan warga kampus serta generasi pelajar masa kini.
	Setiap sudut ada cerita, setiap gambar ada memori.
	BULETIN PERPUSTAKAAN TUN ABDUL RAZAK


	SINERGI CEMERLANG: PROGRAM SEMARAK ILMU @ PTARUCS 2026 MELAKAR KEJAYAAN MEMBANGGAKAN
	Tarikh          : 9 - 10 Jun 2026 | 23 - 24 Zulhijjah 1447H  Lokasi         : PTAR UiTM Cawangan Selangor Kampus Puncak Alam
	Penganjuran Program Semarak Ilmu @ PTARUCS 2026 yang berlangsung selama dua hari pada 9 dan 10 Jun 2026 di Perpustakaan Tun Abdul Razak (PTAR) UiTM Cawangan Selangor telah melabuhkan tirainya dengan mencapai kejayaan yang amat membanggakan dengan aktiviti-aktiviti yang menarik antaranya adalah laungan azan, program bacaan pantas, pameran dari PTPTN dan sebagainya.
	Pihak pengurusan PTAR UiTM Cawangan Selangor merakamkan setinggi-tinggi penghargaan dan ucapan terima kasih kepada semua peserta serta pengunjung yang hadir bagi memeriahkan ekosistem keilmuan ini. Komitmen jitu dan sinergi utuh yang dipamerkan oleh semua pihak sepanjang program berlangsung telah membuahkan hasil yang melangkaui ekspektasi yang ditetapkan.
	Sokongan berterusan daripada seluruh warga universiti dan komuniti amatlah dihargai. PTAR UiTM Cawangan Selangor komited untuk terus merangka pelbagai platform transformasi ilmu serta aktiviti berimpak tinggi pada masa hadapan demi memperkasakan agenda kecemerlangan akademik. Semoga berjumpa lagi dalam program dan lambakan aktiviti keilmuan yang akan datang.
	BULETIN PERPUSTAKAAN TUN ABDUL RAZAK


	WEBINAR PERKHIDMATAN PERPUSTAKAAN
	Tarikh          : 12 Jun 2026 | 26 Zulhijjah 1447H  Lokasi         : PTAR UiTM Cawangan Selangor Kampus Dengkil
	Perpustakaan Tun Abdul Razak UiTM Cawangan Selangor Kampus Dengkil terus memperkukuh komitmennya dalam memperkasakan budaya ilmu dan kecemerlangan akademik melalui penganjuran Webinar Perkhidmatan Perpustakaan yang berlangsung pada jam 3.00 petang secara dalam talian menerusi platform Google Meet.
	Webinar ini berjaya menarik penyertaan seramai 1,300 orang pelajar yang telah didedahkan kepada pelbagai kemudahan dan perkhidmatan perpustakaan, termasuk akses sumber digital, pangkalan data dalam talian, perkhidmatan pinjaman, khidmat rujukan serta sokongan penyelidikan bagi menyokong kecemerlangan akademik.
	Pihak Perpustakaan merakamkan penghargaan kepada semua peserta atas sambutan yang amat menggalakkan dan berharap perkongsian yang disampaikan dapat dimanfaatkan sepenuhnya dalam menyokong pembelajaran, penyelidikan dan pembudayaan ilmu.
	BULETIN PERPUSTAKAAN TUN ABDUL RAZAK


	PROGRAM SEMARAK ILMU 2026 @ PTAR KOMPLEKS ALAM BINA & SENI REKA
	Tarikh          : 18 Jun 2026 | 2 Muharram 1448H  Lokasi         : PTAR Kompleks Alam Bina & Seni Reka Kampus Puncak Alam
	Tirai Program Semarak Ilmu 2026 @ PTAR Kompleks Alam Bina & Seni Reka telah melabuhkan tirainya dengan jayanya.
	Program ini bertujuan menyemarakkan budaya ilmu, memperkenalkan perkhidmatan PTAR serta mengeratkan hubungan antara perpustakaan dan warga kampus melalui pelbagai aktiviti yang menarik. Antara aktiviti yang dijalankan
	Setinggi-tinggi penghargaan dan terima kasih diucapkan kepada semua pengunjung, peserta dan pihak yang terlibat atas sokongan serta penyertaan yang diberikan. Tahniah juga kepada semua pemenang pertandingan atas kejayaan yang diraih.
	Semoga kita bertemu lagi dalam program-program PTAR yang akan datang. Terima kasih!

	PROGRAM ACADEMIC FORUM STEM FOR THE SDGS: REIMAGINING MALAYSIA-INDONESIA UNIVERSITY COLLABORATIONS
	Tarikh          : 19 Jun 2026 | 3 Muharram 1448H  Lokasi         : UiTM Cawangan Selangor Kampus Dengkil
	Unit Fizik Pusat Asasi dengan sokongan Perpustakaan UiTM Cawangan Selangor Kampus Dengkil telah menganjurkan Program Academic Forum STEM for the SDGs: Reimagining Malaysia-Indonesia University Collaborations sempena Lawatan Akademik Kunjungan Balas Universitas Mulawarman (UNMUL), Indonesia ke Pusat Asasi.
	Program yang berlangsung selama dua jam di PTAR UiTM Cawangan Selangor Kampus Dengkil ini mencerminkan komitmen PTAR dalam menyediakan persekitaran pembelajaran yang kondusif bagi sesi forum dan perkongsian ilmu. Penglibatan PTAR UiTM Cawangan Selangor Kampus Dengkil turut menyokong usaha memperkasa budaya ilmu serta menyediakan platform akademik yang menggalakkan pertukaran idea dan wacana ilmiah dalam kalangan pelajar dan ahli akademik.
	Forum ini mendapat sambutan yang menggalakkan daripada para pelajar serta menjadi medium perbincangan mengenai peranan institusi pengajian tinggi dalam menyokong agenda pembangunan lestari dan memperkukuh kerjasama akademik serantau.

	LIBAT URUS PTAR KAMPUS PUNCAK ALAM DAN PUNCAK PERDANA BERSAMA FAKULTI FILEM, TEATER & ANIMASI (FITA) PERKUKUH BUDAYA ILMU
	Tarikh          : 22 Jun 2026 | 6 Muharram 1448H  Lokasi         : Fakulti Filem, Teater dan Animasi (FiTA), UiTM Kampus Puncak Perdana
	Perpustakaan Tun Abdul Razak (PTAR) Kampus Puncak Alam dan Puncak Perdana telah mengadakan sesi libat urus strategik bersama Fakulti Filem, Teater & Animasi (FiTA) UiTM Kampus Puncak Perdana bagi memperkukuh jalinan kerjasama, pembangunan harta intelek, serta penyediaan sumber rujukan fakulti.
	Sesi produktif tersebut dihadiri oleh Dekan FiTA, Prof. Madya Dr. Wan Aida Wan Yahaya, barisan pensyarah kanan (Encik Mohd Saad Omar dan Puan Kenchana Wati Md Yusof), serta delegasi PTAR (Pn. Hajah Hani Liza Norfin, Pn. Nurul Diana Jasni, Pn. Hafiza Mustape, Cik Nurul Nadiah Harun dan En. Mohd Anuar Mohd Maasom).
	Inisiatif proaktif ini memfokuskan kepada perancangan aktiviti pembudayaan ilmu berimpak tinggi dan peningkatan keterlibatan aktif fakulti dalam usaha menyokong aspirasi UiTM ke arah kecemerlangan akademik serta kelestarian global.

	PROGRAM TALAQQI KEROHANIAN: HADIS 40 IMAM NAWAWI
	Tarikh          : 26 Jun 2026 | 10 Muharram 1448H  Lokasi         : Ruang LCE, Aras 4, PTAR UiTM Cawangan Selangor Kampus Puncak Alam
	Perpustakaan Tun Abdul Razak (PTAR) UiTM Cawangan Selangor Kampus Puncak Alam dengan kerjasama Unit Hal Ehwal Islam (UHEI) UiTM Cawangan Selangor telah mengadakan Program Talaqqi Kerohanian: Hadis 40 Imam Nawawi. Program ini diadakan di Ruang LCE, Aras 4, PTAR UiTM Cawangan Selangor Kampus Puncak Alam bermula pada 9.00 hingga 10.00 pagi dan disampaikan oleh Ustazah Noor Rashidah A.Rahman, Penolong Pendaftar Kanan (Hal Ehwal Islam).
	Hadis ini menjelaskan tentang fasa penciptaan manusia di dalam rahim ibu, di mana setiap fasa—iaitu nutfah (air mani), 'alaqah (segumpal darah), dan mudghah (segumpal daging)—berlangsung selama 40 hari. Selepas 120 hari, Allah SWT mengutus malaikat untuk meniupkan roh serta menulis empat ketetapan utama bagi setiap insan: rezeki, ajal, amalan, dan sama ada dia tergolong dalam kalangan orang yang bahagia atau celaka. Hadis ini mengingatkan kita tentang keagungan penciptaan Allah, kewajipan untuk berserah diri kepada takdir-Nya, serta kepentingan untuk sentiasa istiqamah dalam beramal kerana setiap pengakhiran hidup (husnul khatimah atau su'ul khatimah) sangat bergantung pada amalan yang kita lakukan sekarang.

	SIRI TELAAH: THINKING ARCHITECTURE YANG DIANJURKAN SEMPENA PROGRAM SEMARAK ILMU 2026
	Tarikh          : 26 Jun 2026 | 10 Muharram 1448H  Lokasi         : Bilik Audiovisual, Aras 3, PTAR Kampus Puncak Alam
	Siri Telaah: Thinking Architecture yang dianjurkan sempena Program Semarak Ilmu 2026 telah berjaya direalisasikan menerusi siaran langsung terus dari PTAR Kampus Puncak Alam pada hari ini, 26 Jun 2026.
	Sekalung apresiasi dan setinggi-tinggi penghargaan diutuskan kepada barisan penggerak wacana intelektual ini: 🗣️ Penceramah : Encik Azri Ibrahim (Pensyarah Fakulti Alam Bina) 🎤 Moderator : Encik Amir Muhamad Shafie (Pustakawan PTAR Kampus Puncak Alam)
	Jutaan terima kasih kepada semua peserta atas komitmen sepanjang sesi ini. Kami optimis ilmu dan resolusi yang dikongsikan mampu membuka minda dalam bidang pembangunan dan pembinaan.

	KELAS LITERASI MAKLUMAT: BASIC SEARCH – ONLINE DATABASE
	Tarikh          : 26 Jun 2026 | 10 Muharram 1448H  Lokasi         : Makmal IT, Fakulti Alam Bina
	Perpustakaan Tun Abdul Razak (PTAR) Kompleks Alam Bina, Kampus Puncak Alam telah mengadakan Kelas Literasi Maklumat: Basic Search – Online Database bersama mahasiswa dan mahasiswi baharu Fakulti Alam Bina pada 26 Jun 2026 di Makmal IT, Fakulti Alam Bina.
	Sesi yang dikendalikan oleh Encik Aszari Abu Bakar, Pembantu Pustakawan Tertinggi dan Puan Munirah Mohamad Izzan, Pembantu Pustakawan Kanan PTAR Kompleks Alam Bina, memberi pendedahan kepada para pelajar mengenai kaedah asas pencarian maklumat akademik menggunakan pangkalan data dalam talian yang dilanggan oleh UiTM.
	Melalui program ini, para peserta didedahkan kepada: ✅ Teknik pencarian maklumat yang berkesan menggunakan kata kunci (keywords) ✅ Penggunaan pangkalan data akademik yang disediakan oleh PTAR ✅ Strategi mendapatkan artikel ilmiah yang berkualiti dan relevan ✅ Kemahiran menyokong pembelajaran, tugasan serta penyelidikan secara lebih efektif
	Semoga ilmu yang dikongsikan dapat dimanfaatkan sepenuhnya oleh para pelajar dalam menghasilkan tugasan akademik yang berkualiti serta membudayakan pencarian maklumat yang sahih dan beretika.

	PROGRAM KESEDARAN KELESTARIAN ECOKIDS
	Tarikh          : 27 Jun 2026 | 11 Muharram 1448H  Lokasi         : PPAS Kg. Dato Ahmad Razali
	UiTM Green Centre (UGC), Pusat Asasi, UiTM Cawangan Selangor Kampus Dengkil telah menganjurkan Program Kesedaran Kelestarian EcoKids: Penjimatan Tenaga dan Penjagaan Alam Sekitar dalam Kalangan Kanak-Kanak Komuniti Dengkil dengan kerjasama PTAR UiTM Cawangan Selangor Kampus Dengkil dan PPAS Kg. Dato Ahmad Razali.
	Sebagai inisiatif Tanggungjawab Sosial Korporat (CSR), program ini dilaksanakan dalam tiga siri bagi memupuk kesedaran kelestarian dalam kalangan kanak-kanak berusia 7 hingga 12 tahun melalui tema pengasingan sampah, penjimatan tenaga dan amalan rendah karbon, selaras dengan SDG 4, SDG 7, SDG 12 dan SDG 13.
	PTAR UiTM Cawangan Selangor Kampus Dengkil bertanggungjawab mengendalikan Slot Sesi Cerita Hijau iaitu sesi penceritaan interaktif yang menyemai nilai cintakan alam dan amalan lestari dalam kalangan peserta. Nantikan Sesi 2 dan Sesi 3 dengan lebih banyak aktiviti interaktif bertemakan Penjimatan Tenaga dan Amalan Rendah Karbon!

	KURSUS PEMERKASAAN PENGURUSAN DOKUMEN RAHSIA RASMI UITM CAWANGAN SELANGOR
	Tarikh          : 29 Jun 2026 | 13 Muharram 1448H  Lokasi         : Bilik Seminar, PTAR Kampus Puncak Alam
	Pada 29 Jun 2026, Perpustakaan Tun Abdul Razak (PTAR) UiTM Cawangan Selangor telah menganjurkan Kursus Pemerkasaan Pengurusan Dokumen Rahsia Rasmi UiTM Cawangan Selangor yang disampaikan oleh Puan Azura Mohamad Hashim, Timbalan Ketua Pustakawan, Bahagian Arkib Universiti, Universiti Teknologi MARA (UiTM).
	Kursus ini bertujuan memperkukuh kefahaman warga universiti mengenai pengurusan, pengendalian dan keselamatan dokumen rahsia rasmi selaras dengan Arahan Keselamatan Kerajaan Semoga perkongsian ilmu dan pengalaman yang disampaikan dapat dimanfaatkan oleh semua peserta dalam memperkukuh kefahaman serta mempertingkat amalan pengurusan, pengendalian dan keselamatan dokumen rahsia rasmi selaras dengan Arahan Keselamatan Kerajaan.

	KURSUS PEMERKASAAN PENGURUSAN REKOD PERKUKUH KOMPETENSI WARGA HEP KOLEJ ZAMRUD BAIDURI
	Tarikh          : 30 Jun 2026 | 14 Muharram 1448H  Lokasi         : Bilik Seminar, Kolej Zamrud Baiduri
	Kolej Zamrud Baiduri telah menganjurkan Kursus Pemerkasaan Pengurusan Rekod buat warga Bahagian Hal Ehwal Pelajar (HEP) bagi meningkatkan kefahaman, kompetensi, dan pematuhan terhadap tatacara pengurusan rekod organisasi.
	Kursus ini dikendalikan oleh Puan Siti Fazlina Mohamed Raffi, mengupas amalan terbaik pengendalian fail rasmi serta penyimpanan rekod yang sistematik. Pihak penganjur merakamkan ucapan terima kasih atas komitmen aktif para peserta, dan berharap perkongsian ilmu ini dapat diaplikasikan demi memperkukuh penyampaian perkhidmatan yang efisien serta berintegriti.

